
A.L. 97 tal-2009

ORDINANZA DWAR IL-PASSAPORTI
(KAP. 61)

Regolamenti tal-2009 li jemendaw ir-Regolamenti dwar
il-Passaporti

BIS-SAĦĦA tas-setgħat mogħtija bl-artikolu 9 tal-Ordinanza 
dwar il-Passaporti, il-Ministru tal-Infrastruttura, Trasport u 
Komunikazzjoni, bi ftehim mal-Ministru tal-Finanzi, l-Ekonomija 
u Investiment, għamel dawn ir-regolamenti li ġejjin:-

1.  (1)  Dawn ir-regolamenti jistgħu jissejħu r-Regolamenti 
tal-2009 li jemendaw ir-Regolamenti dwar il-Passaporti, u għandhom 
jinqraw u jiftiehmu ħaġa waħda mar-Regolamenti tal-1993 dwar 
il-Passaporti, hawnhekk iżjed ’il quddiem imsejħa “ir-regolamenti 
prinċipali”.

(2)  Dawn ir-regolamenti għandhom jidħlu fis-seħħ fis-
27 ta’ Marzu 2009.

2.  Is-subregolament (1) tar-regolament 2 tar-regolamenti 
prinċipali għandu jiġi emendat kif ġej:

(a)  fil-paragrafu (b) tiegħu minflok il-kliem “tal-
Commonwealth,” għandhom jidħlu l-kliem “tal-Commonwealth; 
jew”; u 

(b)  minnufih wara l-paragrafu (b), għandu jiżdied dan 
il-paragrafu ġdid li ġej:

“(ċ)  persuni oħra li ma jkunux persuni ta’ 
nazzjonalità Maltija u li jkunu jinsabu f’Malta mingħajr 
passaport validu hekk kif provdut fir-regolament 2A ta’ 
dawn ir-regolamenti.”.

3.  Minnufih wara r-regolament 2 tar-regolamenti prinċipali 
għandu jiżdied dan ir-regolament ġdid li ġej:

Titolu u bidu fis-seħħ.

A.L. 131 tal-1993.

Jemenda
r-regolament 2
tar-regolamenti 
prinċipali.

Iżid ir-regolament 2A 
ġdid
mar-regolamenti 
prinċipali.

Suppliment tal-Gazzetta tal-Gvern ta’ Malta Nru. 18,395, 27 ta’ Marzu, 2009

2A.  (1)  Fil-każ ta’ persuni msemmija fil-
paragrafu (ċ) tas-subregolament (1) tar-regolament 2, 
dokument tal-ivvjaġġar jew passaport maħruġ taħt dawn 
ir-regolamenti għandu:

(a)  ikollu kulur differenti jew ikollu kliem 
li jkunu jiddistingwuh minn passaporti maħruġa 
lil persuni msemmija fil-paragrafi (a) u (b) tas-
subregolament (1) tar-regolament 2; 

(b)  ikun fih indikazzjoni ċara li turi li dak 
id-dokument ma jkunx jiswa biex jagħti xi dritt ta’ 
residenza f’Malta, jew xi benefiċċju soċjali jew ta’ 
xogħol f’Malta, kemm-il darba ma jkunx hemm 
awtorizzazzjoni espliċita dwar dan fuq id-dokument 
innifsu;

(ċ)  ikun fih indikazzjoni li hu “Dokument 
tal-Ivvjaġġar” jew “Passaport għal Stranġier”;

(d)  ikun maħruġ bi standards li jkunu 
japplikaw għall-ħruġ ta’ passaporti fl-Unjoni 
Ewropea u jkun validu għall-ivvjaġġar lejn il-pajjiżi 
kollha;

(e)  ikun fih indikazzjoni li dak id-dokument 
jew passaport ikun inħareġ biss biex dik il-persuna 
jkollha dokument għall-ivvjaġġar u li mingħajr ebda 
preġudizzju, dan ma jkun b’ebda mod jaffettwa jew 
ibiddel in-nazzjonalità tad-detentur tiegħu;

(f)  ikun validu għal żmien sena mid-data tal-
ħruġ tiegħu. 

    (2)  Fil-każ ta’ “Dokument tal-Ivvjaġġar” 
jew “Passaport għal Stranġier”, id-dispożizzjonijiet 
tar-regolamenti 4, 9 u 10 ta’ dawn ir-regolamenti ma 
għandhomx ikunu japplikaw.

“Dokument 
tal-ivvjaġġar
għal stranġieri, 
eċċ.




